
GOUVÈNÈ HOCHUL ANONSE YO CHWAZI KONSILTAN POU REVIZYON 
ANVIWÒNMANTAL INTERBOROUGH EXPRESS  

  
Pwojè transpò chemennfè lejè a pral sèvi 115,000 pasaje chak jou epi konekte ak 

17 liy metwo ak Long Island Rail Road   
  

MTA pral òganize yon reyinyon piblik vityèl nan 16 out  
  
  

Gouvènè Kathy Hochul te anonse jodi a ke yo te chwazi konpayi konsiltan WSP USA, 
Inc. pou fè revizyon anviwònmantal la pou Interborough Express, pwojè transfòmatè 
Transpò Chemennfè Lejè (Light Rail Transit) k ap konekte kominote nan Brooklyn ak 
Queens yo ak 17 liy metwo ak Long Island Rail Road, epi redwi anpil tan vwayaj nan ak 
ant de minisipalite yo.   
  
"Jodi a make yon etap enpòtan nan pwojè monimantal sa a -- ki mete nou pi pre pou 
konekte kominote yo nan Brooklyn ak Queens pandan y ap amelyore kalite lavi yo", 
Gouvènè Hochul te deklare. "Nan bati sou enfrastrikti ki deja egziste, Interborough 
Express pral diminye tan nan vwayaj yo epi rann li pi fasil pou konekte ak liy metwo yo 
atravè wout la".   
  
Prezidan ak Direktè Egzekitif Jeneral MTA, Janno Lieber, te deklare, "Interborough 
Express pral bay pi bon aksè a travay, edikasyon ak opòtinite ekonomik pou plis pase 
100,000 Nouyòkè nan Queens ak Brooklyn. Mwen vle remèsye Gouvènè Hochul paske 
l fè pwojè sa a tounen yon priyorite pou pasaje yo – ak kominote – li pral benefisye".   
  
Prezidan MTA Construction & Development, Jamie Torres-Springer, te deklare, 
"Nan kreye nouvo koneksyon transpò piblik, MTA pral transfòme kominote yo atravè 
zòn ki mwens jwenn sèvis yo nan Brooklyn ak Queens. Interborough Express pral kreye 
koneksyon fasil ak travay, lojman, ak tout bagay rejyon metwopoliten an gen pou ofri. 
Lè nou akòde yon kontra pou revizyon anviwònmantal, sa mete nou yon pa pi pre pou 
fè pwojè sa a tounen yon reyalite".    
  
Interborough Express la ap sèvi ak dwa pasaj ki egziste deja nan Bay Ridge Branch la, 
ki se yon liy metwo pou machandiz ki pase atravè Brooklyn ak Queens, ki konekte katye 
divèsifye sou plan etnik ak ekonomik tankou Bay Ridge, Sunset Park, Borough Park, 
Kensington, Midwood, Flatbush, Flatlands, New Lots, Brownsville, East New York, 



Bushwick, Ridgewood, Middle Village, Maspeth, Elmhurst ak Jackson Heights. Pwojè a 
ap gen ladan plizyè nouvo koneksyon nan katye ki kounye a manke koneksyon efikas 
youn ak lòt, ak nan kèk ka, nan Manhattan.  
  
Dapre Planifikasyon ak Etid Lyen Anviwònmantal MTA yo, jiska sèt moun sou dis moun 
k ap jwenn sèvis pral soti nan kominote koulè, apeprè mwatye ap soti nan kay ki pa gen 
machin, epi apeprè yon tyè pral ap viv nan kay ki nan oswa pi ba pase 150% Liy 
Federal Povrete a.   
 
MTA Construction & Development ap dirije Konsiltan an. Revizyon anviwònmantal la 
pral byen kowòdone avèk lòt pwojè transpò ak etid rejyonal yo.  
  
Kontra sa a pral kouvri peryòd ki rive jiska epi ki gen ladan emisyon yon Dosye sou 
Desizyon (Record of Decision, ROD) epi enkli:   

 Plis avansman pwojè konseptyèl ak sipò pou planifikasyon jeneral  
 Preparasyon Pake Enfòmasyon sou Dimansyon   
 Preparasyon pou EIS   
 Sipò nan Odyans Piblik EIS   
 Sipò pou Enjeniri Preliminè ak aplikasyon pwogram FIA CIG  

  
Pwojè a ka bay koneksyon potansyèl ak 17 liy metwo (2, 3, 5, 7, A, B, C, D, E, F, J, L, 
M, N, Q, R, Z) k ap sèvi zòn Brooklyn ak Queens pandan etid inisyal yo endike jiska 
115,000 pasaje chak jou lasemèn avèk pasaje anyèl nan apeprè kat milyon. Tan vwayaj 
ant Brooklyn ak Queens ka redwi jiska 30 minit nan chak sans, tou depann de distans 
vwayaj la.   
  
Sèvis yo pwopoze a ta fonksyone nan entèval jiska senk minit pandan peryòd ki chaje 
yo, ak entèval nan moman ki pa chaje jiska 10 minit nan lòt lè nan jounen an. Yo 
prevwa diznèf estasyon sou koridò 23 kilomèt ant Brooklyn Army Terminal nan Sunset 
Park ak Roosevelt Avenue nan Jackson Heights, Queens.   
  
Sansibilizasyon piblik la ap kontinye pandan tout pwojè a. MTA a pral òganize yon 
reyinyon piblik vityèl nan fen mwa sa pou bay yon apèsi sou aksyon yo te pran sou 
pwojè a jiskaprezan, enkli Planifikasyon ak Etid sou Lyen Anviwònmantal yo. Reyinyon 
an ap fèt 16 out soti 6:30 rive 7:30PM. Enskri pou w ka patisipe nan reyinyon piblik la 
isit la epi fè plis lekti sou Interborough Express planifye a isit la.   

